ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Շահութահարկի մասին» Հայաստանի Հան​րապետության 1997 թվականի սեպտեմբերի 30-ի ՀՕ-155 օրենքի (այսուհետ՝ Օրենք) 33-րդ հոդվածի 1-ին մասում «20 տոկոս դրույքաչափով» բառերից հետո լրացնել «(բացառությամբ սույն հոդվածի 1.1-ին մասով սահ​ման​ված դեպքերի)» բառերը:

Հոդված 2. Օրենքի 33-րդ հոդվածը 1-ին մասից հետո լրացնել հետևյալ բովանդա​կու​թյամբ նոր՝ 1.1-ին մասով.

«1.1 Հայաստանի Հանրապետության ռեզիդենտ հարկ վճարողի (բացառությամբ հանքարդյունահանող և (կամ) հանքային հումքի վերամշակում իրականացնող ռեզիդենտ հարկ վճարողների) համար շահու​թա​հարկի գումարը հարկվող շահույթի նկատմամբ հաշվարկվում է 2 տոկոս դրույքաչափով, եթե հարկ վճա​րողը միաժամանակ բավարարում է հետևյալ պայմաններին.

1) ունի Հայաստանի Հանրապետության կառավարության հավանությանն արժանա​ցած արտա​հանման ծրագիր և

2) հաշվետու տարվա ընթացքում Հայաստանի Հանրապետության տարածքից «Արտա​հա​նում» մաքսային ընթացակարգով արտահանել է առնվազն 50 մլրդ. դրամի մաք​սա​յին արժե​​քով ապրանքներ և

3) հաշվետու տարվա ընթացքում Հայաստանի Հանրապետության ռեզիդենտ բանկե-րում բացված բանկային հաշիվներին արտահանման ծրագրին վերաբերող գործու​նեու​թյու​նից մուտ​քագրվել է առնվազն 50 մլրդ. դրամին համարժեք արտարժույթ և

4) հաշվետու տարվա ընթացքում չունի Հայաստանի Հանրապետության տարածքում ապրանքների մատակարարումից, աշխատանքների կատարումից կամ ծառայությունների մատու​​ցումից ստացման ենթակա եկամուտներ:»:

Հոդված 3. Օրենքի 39.3-րդ հոդվածի 1-ին մասում «(բացառությամբ առևտրի կամ ֆինան​​սա​կան ոլորտում գործունեություն իրականացնող ռեզիդենտի)» բառերը փոխարինել «(բացա​ռու​թյամբ առևտրի կամ ֆինանսական ոլորտում գործունեություն իրականացնող, ինչպես նաև սույն օրենքի 33-րդ հոդվածի 1.1-ին մասով սահմանված շահութահարկի դրույ​քա​չափ կիրառող ռեզիդենտի)» բառերով:

Հոդված 4. Սույն օրենքն ուժի մեջ է մտնում պաշտոնական հրապարակման պահից և սույն օրենքի դրույթները տարածվում են 2015 թվականի հաշվետու տարվա և հետագա հաշ​վետու տարիների նկատմամբ:

Հիմնավորում

Շահութահարկի մասին Հայաստանի Հանրապետության օրենքում լրացումներ և փոփոխություն կատարելու մասին ՀՀ օրենքի նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը ՀՀ ռեզի​դենտ համարվող կազմակերպությունների կողմից ՀՀ տարածքից իրականացվող՝ ապրան​քների արտահանման գործարքների խթանումն է:
2. Կարգավորման հարաբերությունների ներկա վիճակը և առկա խնդիրները. արտահանման գործարքներ իրականացնող տնտեսավարող սուբյեկտների համար գործող օրենս​դրությամբ հարկային արտոնություններ, որպես այդպիսին, նախատեսված չեն, պար​զապես այդ գործարքների համար կիրառվում է ԱԱՀ-ի զրոյական դրույքաչափ:
Խնդիրը կայանում է նրանում, որ արտահանման ծավալների նկատելի աճ ապահովելու տեսանկյունից կարևորվում է արտահանողներին լրացուցիչ հարկային խթանների տրամա​դրումը:

3. Առկա խնդիրների առաջարկվող լուծումները. Նախագծով առաջարկվում է սահ​մա​նել, որ ՀՀ ռեզիդենտ հարկ վճարողի համար շահութահարկի գումարը հարկվող շահույթի նկատ​մամբ հաշվարկվում է 2 տոկոս դրույքաչափով, եթե հարկ վճարողը ՀՀ կառա​վարության հավա​նությանն արժանացած արտահանման ծրագրի շրջանակներում հաշվետու տարվա ընթաց​քում ՀՀ տարածքից «Արտահանում» մաքսային ընթացակարգով արտահանել է առն​վազն 50 մլրդ. դրամի մաքսային արժեքով ապրանքներ: Միաժամանակ, առաջարկվում է շահու​թահարկի նվազեցված դրույքաչափի կիրառության համար օրենքով նախատեսել այլ նախապայմաններ:
4.  Կարգավորման առարկան. Նախագծի կարգավորման առարկան ՀՀ կառավա​րու​թյան հավանությանն արժանացած արտահանման ծրագրի շրջանակներում ՀՀ տարածքից արտա​հանում իրականացնող ռեզիդենտ հարկ վճարողներին տրամադրվող լրացուցիչ հար​կային խթաններն են: 

5. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​ման արդ​յուն​​քում ակնկալվում է ընդլայնել ՀՀ տարածքից կատարվող արտահանման ծավալը՝ դրանով իսկ նպաստելով տնտեսական աճի տեմպերի արագացմանը:

Տեղեկանք
Շահութահարկի մասին Հայաստանի Հանրապետության օրենքում լրացումներ և փոփոխություն կատարելու մասին ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Շահութահարկի մասին Հայաստանի Հանրապետության օրենքում լրացումներ և փոփո​​խու​թյուն կատարելու մասին ՀՀ օրենքի նախագծի ընդուն​​​​​ման առն​չությամբ այլ իրա​վա​կան ակտերի ընդունման անհրաժեշտություն չի առա​ջանա:

Եզրակացություն
Շահութահարկի մասին Հայաստանի Հանրապետության օրենքում լրացումներ և փոփոխություն կատարելու մասին ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
Շահութահարկի մասին Հայաստանի Հանրապետության օրենքում լրացումներ և փոփո​խու​թյուն կատարելու մասին ՀՀ օրենքի նախագծի ընդուն​մամբ պետական բյուջեի եկա​մուտ​ների նվազեցում կամ ծախ​սերի ավելացում չի ակն​կալ​վում:












